
1.0

CEFNDIR

Mae Mesur Llywodraeth Leol (Cymru) 2009 yn gosod dyletswydd ar
awdurdodau lleol i wneud trefniadau er mwyn sicrhau gwelliant
parhaus, a bod yn atebol amdano. Rydym wedi cyfarch hyn drwy
gyhoeddi Cynllun Strategol y Cyngor 2013-17.

Mae’r broses o fod yn atebol dros berfformiad yn digwydd mewn dau
gam:

Cam | -  Yrangeniawdurdodau gyhoeddi eu cynlluniau ar gyfer
gwella, gan gynnwys cyfres o amcanion gwella (ein
Cynllun Strategol).

Cam 2 - Yrangeniawdurdodau gyhoeddi asesiad o berfformiad

yng nghyswillt eu cynlluniau a’u hamcanion gwella
(Adroddiad Perfformiad Gwynedd 2016/17).

Cyflwynir yma Adroddiad Perfformiad Cyngor Gwynedd 2016/17,
sydd yn adrodd ar berfformiad y Cyngor yn ystod y flwyddyn ariannol
honno.

Gofynnir i awdurdodau gyhoeddi’r asesiad o’u perfformiad o fewn
blwyddyn ariannol cyn 31 Hydref y flwyddyn ariannol ganlynol.

2.1

3.1

Yn unol a’r gofynion, mae angen i'r Cyngor sicrhau fod cynnwys yr
adroddiad yn rhoi darlun cywir, cytbwys a chlir o berfformiad y
Cyngor.

Y CYNNWYS

Mae’r adroddiad yn seiliedig ar adroddiadau‘r Aelodau Cabinet unigol
sydd eisoes wedi eu cyflwyno i'r Cabinet yn ystod 2016/17, ac sy’n
adrodd ar berfformiad gwasanaethau’r Cyngor a chyrhaeddiad
prosiectau Cynllun Strategol y Cyngor 2013-17 (ein hamcanion
gwella).

Mae’r adroddiad hefyd yn cynnwys atodiad data sy’n mesur ein
cynnydd yn erbyn mesurau perfformiad allweddol y Cyngor a’r
Mesurau Strategol Cenedlaethol (NSIs). Nid yw data cymharol ar
gyfer y ‘teulu’ o gynghorau cyffelyb na gweddill cynghorau Cymru ar
gael ar hyn o bryd ar y mesurau cenedlaethol.

Defnyddir y delweddau yn yr adroddiad i baratoi fersiwn gryno sydd
yn rhoi sylw i’r prif faterion yn weledol a hawdd i'w ddarllen. Trefnir
hysbysu’r cyhoedd o’r adroddiad drwy gyfryngau arferol y Cyngor, yn
cynnwys cyfryngau cymdeithasol.

ARGYMHELLIAD

Gofynnir i'r Cyngor gymeradwyo’r adroddiad yn adlewyrchiad cywir,
cytbwys a chlir o berfformiad y Cyngor yn ystod 2016/17, a’i
fabwysiadu.



